
KAMPJONAT 1951-52 {L-Ewwel Parti) 

Floriana tgħaddilhom eżatt 
sospensjoni ta' tliet xhur 
L-EWWEL ĠURNATA 

06-10-1951: 
Floriana FC - Hamrun Sp. FC 4-0 
H.T 3-0 
Ref: Leli Spiteri 
Skurjaw: C. Azzopardi (F) 12', L. Borg 

(F),19', 39' u 81'. 
Floriana FC: Ġużi Alamango, Lolly 

Debattista, Willie Xerri, Joe 'Tichy' Grech, 
Tony Dalli, Tony Vella, Victor Farrugia, 
Charlie 'Najsu' Bennetti, Charlie 'Grioss' 
Azzopardi, Lolly Borg, Pullu 'Koku' 
Demanuele. 

Hamrun Sp. FC: Kelinu 'Boqqa' 
Aquilina, Salvu Azzopardi, Piju 
Camilleri, George Jones, Ġużi Zammit, 
Romeo Vassallo, Salvu Bartolo, Ġużi 'San 
Ġużepp' Buttigieg, Oscar Gatt, Franz 
Scifo, Kelinu 'Tal-Bandieri' Camilleri. 

l. Il-goalkeeper Salvu Spiteri, 
Piju Camilleri u Franz Scifo, li qabel 
kollha lagħbu fl-ogħla diviżjoni ma' 
St. Andrew's FC ta' Ħal Luqa, kienu l­
akkwisti l-ġodda ta' l-Ispartans. Huma 
kienu ħallsu f40 għal Spiteri u E105 għal 
Camilleri. 

2. Floriana FC għadditilhom bl-
eżatt is-sospensjoni ta'. tliet xhur li ma 
setgħux jieħdu sehem fl-ebda attività 
tal-MFA li kienet imposta fuqhom wara 
li kienu rtiraw it-tim tagħhom mill­
kompetizzjoni tat-Trophy u mit-Tourney 
ta' Roterham United lejn tmiem l-istaġun 

ta' qabel. Floriana FC kienu għamlu 
hekk wara nuqqas ta' ftehim mal-MFA 
fuq il-fixture tas-semifinal tat-Trophy 
kontra Sliema Wdrs. Is-sospensjoni 
ħabtet eżatt fit-tliet xhur tas-sajf meta kif 
jaf kulħadd il-futbol ikun wieqaf. Fil­
Laqgħa Ġenerali straordinarja li saret 
fl-l ta' Settembru, 1951, u li għaliha 
kienu attendew 400 membru. Il-kumitat 
ta' Floriana kien ħabbarli huma ma 
kellhom xejn kontra l-Kunsill tal-MFA, 
anzi kienu lesti li jikkoperaw bis-sħiħ 
magħhom. 

3. Charlie Bennetti 'In-Najsu' kiteb 
lill-MFA sabiex jieħu r-release mingħand 
Valletta FC wara li dawn kienu naqsu li 
jħallsuh skond il-kuntratt. Huwa ingħata 
r-release u sieħeb lil Floriana FC li ħallsu 
E80 għall-firma tiegħu. 

4. Floriana FC ħatru lil Joe Griffiths 
bħala l-kowċ tagħhom minflok l-Ingliż 
George Shaw. 

5. Nieqes mill-ewwel ħdax ta' 
Hamrun Spartans kien hemm Fredu 
Preca li ġie trasferit għal ma' Birkirkara 
FC, fit-Tieni Diviżjoni, filwaqt li Pullu 
Zarb ta' Floriana FC sieħeb lil Zebbuġ 
Rangers, fit-Tieni Diviżjoni. 

6. Nieqes mill-ewwel ħdax ta' 
Floriana kien hemm id-difensur Leli 
Zammit li għalkemm kien ħareġ mill­
Isptar King George V fejn kienet saritlu 
l-operazzjoni tal-cartilage huwa kien 
għadu qed jirkupra 

07-10-1951: 
Sliema Wdrs. FC- St. Patrick FC 2-1 
H.T 0-1 
Ref: William (Billy) Mock 
Skurjaw: A. Cremona (St. Pat.) 35', M. 

Walsh (Sl) 70' u N. Ca11eja (SJ) 86'. 
Sliema Wdrs. FC: Lolly Rizzo, Johnnie 

Alamango, Lolly Cuschieri, Gejtu 'Gaga' 
Sacco, Tony Nicholl, Pio Lebrun, Ġużi 
Pirotta, Ninu Calleja, Maurice Walsh, Bob 
Bonavia, Charlie Mattocks. 

St. Patrick FC: Salvu 'Il-Pompa' 
Cassar, Frans Hole, Emmanuel Falzon, 
Debono, John 'Is-Sini' Cassar, Albert 
Xerri, S. Xerri, A. Borg, Silvio Rapinett, 
Ninu Vella, Anġlu 'Il-Wila' Cremona. 

l. Pirotta rritorna mal-Wanderers 
wara xi snin jilgħab ma' Hibernians. 
Il-Wanderers ħallsu f60 lil Hibernians 
sabiex akkwistawh. Akkwisti oħra 
għall-Wanderers kienu taż-żagħżugħ 
promettenti Pio Lebrun li fl-istaġun ta' 
qabel kien jilgħab ma' Msida Wolves u 
l-wing promettenti Cachia mingħand 
Birkirkara. 

2. Johnnie Alamango finalment 
iddebutta ma' Sliema wara li kien tilef 
il-kampjonat kollu tal-1950-51 minħabba 
injury. Huwa kien ingħaqad ma' Sliema 
mingħand ir-rivali Floriana. 

3. Il-plejers li telqu lill-klabb Slimiż 
fis-sajf kienu Lewis Caruana li ingħaqad 
ma' Birkirkara FC, fit-Tieni Diviżjoni, u 
Lewis Azzopardi u Joe Bonello li sieħbu 
lil Valletta FC. 

4. Ninu Vella u Emmanuel Falzon 
it-tnejn ingħaqdu ma' St. Patrick FC 
mingħand Naxxar Lions. Huma kienu 
plejers regolari ta' Naxxar meta dawn 
kienu jilagħbu fl-ogħla diviżjoni. 
Akkwisti oħra tas-Saints kienu ta' S. 
Xerri mingħand Mosta Athletics u Silvio 
Rapinett mingħand Dingli Swallows FC. 
Rapinett kien kważi weħel sospensjoni 
ta' sena meta ffirma kemm ma' Dingli 
Swallows kif ukoll ma' St. Patrick FC 
iżda finalment l-MFA iddeċidiet li kellu 
jilgħab mall-klabb Żabbari . 

5. Bl-iskor 1-1 St. Patrick komplew il­
partita b'għaxar plejers meta weġġa' John 
Cassar u kellu jħalli l-ground. 

6. Fl-aħħar sekondi tal-partita r­
referee Mock keċċa lil Borg ta' St. Patrick 
FC. Borg kien ġie sospiż żewġ logħbiet. 

-



13-10-1951: 
Rabat FC - Hibernians FC 0-0 
Ref: Walter (Watty) A.Gatt 
Rabat FC: John Mifsud, Walter Powell, 

Alfie Pearson, Charles Zahra, Ruġġieru 
Spiteri, Paul Micallef, Joe Mizzi, Raphael 
Lughermo, Paul Cini, Ernest Chappelle, 
Peter Micallef. 

Hibernians FC: Pawlu Montebello, Joe 
Grixti, Victor Portelli, John Gatt, Victor 
Formosa, Leli 'Likku' Saliba, Jock Myatt, 
Fredu Church, Knowles, Joe Vella Borg, 
John Coreschi. 

l. L-ewwel dehra għal Rabat FC fl­
ogħla diviżjoni. Huma saħħew l-iskwadra 
tagħhom bl-akkwisti ta' Ernest Chappelle 
mingħand it-team tat-Tieni Diviżjoni 
Birkirkara FC u lil Joe Mizzi mingħand 
Msida Wolves. 

2. Hibernians ittrasferew lil Marcel 
Monaco u John Came lil Little Rainbows. 
Monaco kellu staġun mill-aqwa mat-tieni 
tim ta' Hibernians fit-Tieni Diviżjoni iżda 
kellu biss żewġ dehriet fit-tim tal-kbar 
fl-istaġun, 1949-50. Came sieħeb lil Little 
Rainbows bħala plejer-kowċ. Plejers 
oħra li ħallew lit-tim ta' Raħal il-Ġdid 
kienu Ġużi Pirotta li sieħeb lil Sliema 
Waderers, 'Dwin~' Schembri li ingħaqad 
ma' Valletta FC, Censu Degiorgio sieħeb 
lil Vittoriosa Stars għal f20 u Gerada mar 
ma' St. Patrick FC għal f35. 

3. Hibernians FC ikkonfermaw 
lill-Ingliż, Mr. Howard, bħala l-kowċ 
tagħhom għal dan l-istaġun . 

4. Il-goalkeeper regolari ta' 
Hibernians 'Skipper' Formosa kien 
nieqes tul il-kampjonat kollu minħabba li 
kellu xi differenzi mal-klabb. Minfloku 
bejn il-lasti ta' Hibernians beda jilgħab 
Pawlu Montebello, li kien ġie akkwistat 
mingħand Gżira United. Akkwisti oħra 
tal-Pawlisti kienu tal-half-back Sciciuna 
l-inside Benny Bickle u l-full-back ' 

!..Sultana, kollha mingħand Gżira United, 
Joe Grixti--m~~għand Gudja United u 
l-Ingliż Jock Myatfmingħand Zebbug 
Rangers. 

14-10-1951: 
Valletta FC - St. George' s FC 2-1 
H.T2-0 
Ref: C.P.O Fudge 
Skurjaw: Ġ. Scicluna (V) 3' u 22' u N. 

Bonavia (St. Geo) 58'. 
Valletta FC: George Zarb, Nenu 'Il­

Wiżża' Mackay, Charlie Saliba, ċensu 
Muscat, Edwin 'Dwinu' Schembri 
Lewis Azzopardi, Ġużi Scicluna, Salvinu 
Schembri, Pawlu Mackay, Ġużi 'Iż-Żajer' 
Borg, Joe Bonello. 

St.George's FC: Ninu Degiorgio, Salvu 
Mejlaq, Frans Purkiss, Salvu Ta' Belsen' 
Caruana, Żużu Rizzo, Salvu Cachia, 
Oscar Bartolo, Nenu Bonavia, Ġużi Oliva, 
Salvu Romolo, Peppi Delceppo. 

l . Wara tmien minuti logħob Bonello 
falla penalty għal Valletta. Bonello kien 
għadu kemm ġie akkwistat mingħand 

Sliema Wanderers. Akkwist ieħor Belti 
mingħand il-Wanderers kien tal-wing­
half Lewis Azzopardi li kien regolari fl­
ewwel team tal-Wanderers żewġ staġuni 
qabel iżda tilef postu fil-kampjonat li 
għadda. 

2. Id-difensur Salvu Mejlaq sieħeb lil 
St. George' s FC mingħand St. Andrew' s 
għal f19. 

3. Valletta FC kellhom lil Ġużi 
Vassallo u Ġużi 'Dudu' Mallia I neqsin 
minħabba li dawn kienu ġew sospiżi 
mill-Bord tad-Dixxiplina tal-MFA 
minħabba l-inkwiet li ħolqu fil-partita tat­
Trophy kontra Floriana FC (2-3) tat-3 ta' 
Mejju 1951. ·Ġużi Vassallo kien ġie sospiż 
sa l-aħħar ta' Novembru filwaqt li Ġużi 
Mallia weħel l-istaġun kollu. Sadanittant 
plejer ieħor ta' Valletta, Pawlu Vassallo, li 
sena qabel ukoll kien irċieva sospensjoni 
twila sa tmiem l-istaġun, 1951-52, għall­
inkwiet li kien ħoloq fil-kwarti finali 
tat-Trophy kontra St. George's FC tal-
21 ta' Mejju, 1950, kellu s-sospensjoni 
tiegħu mnaqqsa mill-MFA sa l-aħħar ta' 
Diċembru, 1951, wara li ġiet ippreżentata 
petizzjoni li kienet iffirmata mill-partitarji 
kif ukoll mill-Presidenti tal-klabbs ta' 
l-Ewwel Diviżjoni . 

4. Il-goalkeeper Ninu Degiorgio ta' St. 
George's FC kien ġie akkwistat mingħand 
Naxxar Lions biex jieħu post ir-reserve 
goalkeeper, Pawlu Vella, li emigra lejn 
il-Kanada. 

5. Valletta FC ħallsu lil Hibernians 
FC flOO biex akkwistaw lis-centre half 
'Dwinu' Schembri. Huma, iżda, tilfu s­
servizzi tal-wing-half Attard li sieħeb lil' 
Birkirkara. 

6. Nenu Zammit 'Ir-Rubinu' u Leli 
Curmi 'Il-Goway' ġew impoġġija fuq il­
lista tat-trasferimenti minn Valletta FC. 

7. L-attakkant Pawlu Mackay huwa 
n-neputi ta' Nenu Mackay 'Il-Wiżża'. 
Dan ta' l-aħħar ġie sospiż logħba wara li 
pprova jagħti bis-sieq lil avversarju. 

KLASSIFIKA: Floriana FC, Sliema 
Wdrs. FC u Valletta FC 2 pti.; Rabat FC 
u Hibernians FC 1 pt.; St.George's FC, St. 
Patrick FC u Hamrun Sp. FC O pt. 

L-AQWA SK<?RERS: L. Borg (Floriana 
FC) 3 goals u G. Scicluna (Valletta FC) 2 
goals. 

AĦBARIJIEf 

F'ittra bid-data tat-8 ta' Ottubru, 
1951, indirizzata lis-segretarju tal­
klabb ta' Naxxar Lions, li issa kienu 
baqgħu neżlin fit-Tielet Diviżjoni, 
is-segretarju ġenerali tal-MFA 
informahom li l-klabb tagħhom 
kien tneħħa mill-MFA wara li kienu 
naqsu kontra r-Regola nru. 46 ta' 
l-Istatut tal-MFA. Il-kumitat ta' 
Naxxar Lions minkejja li ingħata 
diversi opportunitajiet kien naqas li 
jipprovdi lill-MFA il-cash-book tal- ;.,~ 
klabb. Fil-5 ta' Ottubru, tlitt ijiem 
qabel ma nħarġet l-ittra, l-uffiċjali 
tal-klabb Naxxari kienu naqsu milli 
jidhru quddiem l-MFA sabiex jagħtu 
spjegazzjoni ta' dan in-nuqqas 
tagħhom. 

Fis-16 ta' Ottubru, 1951 tħabbar 
li l-uffiċjal inkarigat mill-ħatriet tar­
referees kien net1ħa lil Joe Cassar 
Naudi minn referee wara li dan 
kien irrifjuta li jikkontrolla partita 
akkanita ta' l-Ewwel Diviżjoni. Is-Sur 
Cassar Naudi, li kien is-Segretarju 
Onorarju tal-Malta Football Referees 
Association, kien talab għal laqgħa 
urġenti mal-MFA fejn eventwalment 
Joe Cassar Naudi erbat ijiem wara kien 
ikkontrolla Floriana v Sliema. 

Nenu Taliana ex-plejer ta' Hamrun 
Spartans FC u li fl-istaġun li għadda 
kien referee kien se jemigra lejn il­
Kanada. 

